
“OHTNA L-MEWT”

Ghal hafna minna, ingas ma nitkellmu dwar il-mewt, ikun ferm ahjar. Hafna drabi I-hsibijiet
taghna dwar il-mewt nahbuhom lil xulxin dagslikieku huma sigriet personali li nibzghu
nitkellmu dwaru. Darba jkun hemm persuna gieghda tmut. Il-familjari sejhu lill-Kappillan,
imma insistew mieghu biex ma jsemmi xejn lill-marid, ghax dan ma jafx li wasal biex imut!
Wara li 1-Kappillan qal xi talb, il-marid xtaq ikellem lis-sacerdot privatament u ghalhekk il-
familjari hargu. Meta 1-marid u 1-Kappillan kienu wahidhom, il-marid qallu: “Jien ftit fadalli
hajja, imma lil tal-familja tghidilhom xejn, ghax ghadhom ma jridux jaccettawha”. L-orrur li
tnissel fina l-mewt iwassalna biex sahansitra nidhku b’xulxin. Imma l-mewt hija dagshekk
tal-wahx?

Fl-Ghanja tal-Hlejjaq San Frangisk ifahhar lil Alla ghal ohtna l-mewt tal-gisem (“soror
nostra morte corporale”) li ebda bniedem haj ma jista’ jahrab minnha: “Mulejja, tkun
imfahhar f’ohtna I-mewt tal-gisem li ma thallix haj wiehed jaharbilha”. U meta t-tabib qallu li
kien ser jara I-mewt fi zmien ftit xhur, San Frangisk, li kien ghadu fil-fjur ta’ hajtu (45 sena),
ikun hu stess li jistieden lill-mewt u johrog bl-espressjoni gawwija: “Naghti merhba lil ohti I-
mewt”. Massimo Cacciari, hassieb Taljan li ma jemminx, jghid li jifhem li 1-Fqajjar ta’ Assisi
jfahhar lil Alla ghax-xemx, il-gamar, l-ilma, in-nar u l-art, ghax dawn kollha huma hlejjaqg;
imma ma jifhimx kif ifahhar lill-mewt, ghax din ma hijiex hlejga imma hija konsegwenza
tad-dnub.

Imma mbaghad il-Qaddis Serafiku jghid li hemm it-tieni mewt (“secunda morte”) li hija 1-
mewt spiritwali — dawk li jmutu fid-dnub il-mejjet. Fil-fatt, San Frangisk itenni li huma
henjin dawk li I-mewt issibhom fir-rieda ta’ Alla; inkella 1-mewt hija verament wahx. Ghax
fil-kaz tat-tieni mewt, il-mewt ma tkunx dak il-bieb li jiftah ghall-hajja g¢dida u definittiva,
imma tkun bieb li jinghalaq ghall-hajja.

Bir-ragun il-mewt ittaqlilna qalbna u mohhna, ghax il-mewt ittemm id-damma ta’
relazzjonijiet ma’ tant bnedmin li jkunu jhobbuna u ahna nhobbuhom. Imma ghal min ghandu
l-vizjoni Kristjana tal-hajja bhalma kellu San Frangisk, il-mewt ma ggibx fit-tmiem ir-
relazzjonijiet taghna, imma, kif josserva San Frangisk, il-mewt hija ¢elebrazzjoni tal-laggha
taghna ma’ Alla. Meta mmutu, jinghalqu ghajnejna ghal din id-dinja u jinfethu ghal dik il-
laggha li lkoll kemm ahna suppost ninsabu mxennga ghaliha: il-laggha personali taghna ma’
Gesu.

Biex San Frangisk isejjah il-mewt bhala “ohtu” u lill-moribond isejjahlu “hieni”, bilfors li
kellu doza gqawwija ta’ fidi fi Kristu rebbieh fuq il-mewt. Tumas minn Celano jikteb li San
Frangisk “kien verament il-hin kollu mehdi [occupato] bi Kristu. Gesli kien dejjem f’qgalbu,
fug fommu, f’widnejh, f’ghajnejh, f’dirghajh u fil-partijiet kollha ta’ gismu” (FF, 522). Bir-
ragun ghalhekk Frangisku kellu din ir-relazzjoni mal-mewt.

Dak li garrab San Frangisk huwa proposta ghalina lkoll. Nitolbu lil Alla biex meta ghalina
jew ghal grabatna jasal il-mument tal-passagg, ahna jkollna l-istess kuragg li wera San
Frangisk quddiem il-mewt. X’atmosfera differenti tista’ tinholoq f’dawk il-mumenti solenni



tal-agunija meta ahna nemmnu li jkun wasal il-mument biex naraw lil Alla wic¢¢ imb wic¢!
Ghalhekk il-mewt ma tibgax, kif jghid San Pawl, “l-ahhar ghadu li jintrebah” (1 Kor 15:26),
imma ssir “ohtna” li takkumpanjana biex nidhlu fl-eternita.



